
 KUNSILL LOKALI NADUR 

IFFIRMATA  IFFIRMATA 
  
Edward Said                                                                                                          Sue-Ellen Bugeja 
Sindku                                                                                                   Segretarja Ezekuttiva 
 
Data: 12 t’April, 2016 
   

Minuti tas-Sittax (16) il-laqgħa b’urgenza tat-tmien (8) Kunsill Lokali tan-Nadur 
It-Tlieta, 29 ta’ Marzu, 2015 fis-7.15pm 

 
Preżenti: 

 
 
Edward Said   Sindku 
Eucharist Camilleri           Viċi Sindku 
Dr. Rita Mifsud  Kunsilliera 

             Dr. Josianne Cutajar  Kunsillier 
 
 Skuzat:- 
 Michael Camilleri                   Kunsillier 
              

Sue-Ellen Bugeja                    Segretarju Eżekuttiv      
            Brittany Attard                       Ambaxxatriċi taz-Żgħażagħ 
 

 

1. Talba.   
 
 Il-laqgħa bdiet b’talba. 
 
2. Belvedere fi Triq David Cocco Palmeri – Digriet tal-Qorti dwar Mandat ta’ Inibizzjoni. 
 

Is-Sindku informa lil kunsilliera li wara li l-MEPA rrifjutat l-applikazzjoni għal bini ta’ 

ħajt fil-belvedere, inqata’ d-dawl tal-belvedere fi Triq David Cocco Palmeri, minghajr 

ma  il-Kunsill gie mgharraf li kien ser jinqata’ d-dawl u minn min jew b’liema awtorita’.  

Minħabba f’dan, is-Sindku għamel rapport lil Pulizija  b’mod immedjat u eżatt wara l-

Kunsill għamel job order lil kuntrattur tal-bozoz biex jerggħa jinxtgħel l-imsemmi 

belvedere. 

 

Is-Sindku spjega wkoll li il-familja Vella ppreżentaw rikors il-Qorti rigward x’ser jiġri 

minn proprjeta tal-Kunsill Lokali, bħal brazzi u railing tal-belvedere, ġaladarba 

jinqalgħu minn posthom. Is-Sindku fakkar lil kunsilliera li l-Kunsill kien approva li 

għandha tittieħed kull azzjoni possibli biex ma jsirx dan ix-xogħol sabiex jiġi 

ssalvagwardjat l-istess belvedere, u għalhekk f’dawn ic-cirkostanzi  il-Kunsill kellu 

jaġixxi fil-Qorti b'mandat ta' inibizzjoni kif kien gie approvat fil-laqgħa b’urgenza 

numru 13. 

Il-Qorti laqgħet it-talba tal-Kunsill ghall-hrug ta’ mandat ta’ inibizzjoni   fit-22 ta’ Marzu 

2016 u għalhekk is-Sindku spjega li sabiex jinzamm fis-sehh il-mandat kien jehtieg li l-

Kunsill Lokali jipprezenta kawza sabiex jigi salvagwardat il-belvedere fiz- zmien stipulat 

bil-ligi (20 gurnata) u ppropona li  Dr. Carmel Galea għandu jkun l-avukat li 

jirrappreżenta lil kunsill fuq dan il-kaz. 

 

Il-Kunsilliera Dr. Josianne Cutajar ma qablitx ma din il-proposta. Hija infurmat lil kunsill 

li ssostni dak li qalet fil-laqgħat ta’ qabel, u hija tirrispetta d-decizjoni tal-Qorti li skond 

hi hija definittiva, u għalhekk hija ser tivvota kontra li tinfetaħ kawza mil-Kunsill.  

Sostniet wkoll illi d-decizzjoni tal-MEPA għada suggetta għat-terminu tal-appell.  

 

Il-Kusilliera Dr. Rita Mifsud ssekondat l-proposta tas-Sindku u l-Viċi Sindku Eucharist 

Camilleri vvota favur din l-proposta. 

 

Il-proposta mressqa mis-Sindku giet approvata bi tlett voti favur u iehor kontra. Il-

kunsillier Michael Camilleri kien skuzat min din l-laqgħa. 

 

Il-Laqgħa spiċċat fis-7:30p.m. 

 

 

 

 

 

 

 

 
 

 
 

 
 

 
 

 


